Strecht Hame.

It’s sad when there are no diversions or deviations on life’s pathway, but maybe that time comes to most of
us sooner or later.

Strecht hame, strecht hame,
That’s the name o the game.
Hoo did life become sae tame?
Strecht hame, strecht hame.

Strecht hame, strecht hame,
Hirplin wi the halt an lame;
Path lit by a deein flame.

Strecht hame, strecht hame.

Strecht hame, strecht hame,

Nae excitement worth the name;
Naeb’dy but yersel tae blame.
Strecht hame, strecht hame.

Strecht hame, strecht hame,
Devoid o purpose, withoot aim;
Aw yer evenins much the same.
Strecht hame, strecht hame.

Strecht hame, strecht hame,
Ower late life tae reclaim;
Is it no a bluidy shame?
Strecht hame, strecht hame.



